
    గ్రక్కున బందెముల్ వయిచి • కాడలఁదున్మిన నోటి సంతసం

    బెక్కడనేనియుం గలుగు • నే యిక నెన్నిటికేని ధారుణిన్ ॥



ఉ. మేకలమందలన్ బసుల • మేపుచు గొల్లలఁగూడి నల్ల రే

    గాకుల చిక్కముల్ పొసఁగ • హత్తుచు వీపులకున్ దగిల్చి ని

    ర్వ్యాకులులై మెడల్ దిగువ • వాంచి చనం గని మెల్లమెల్లగా

    వాకు బిగించి వీపునకుఁ • బ్రాకిన కోడిగ మప్పు డెంత సౌ

    ఖ్యాకర మయ్యేనో తెలియు • నా మఱియొక్కరి  కీ ధరాస్థలిన్॥



చ. అనుదిన మొక్కరీతిఁ దగు • నా దిరిసెంబుల పూలతావు లా

    యనుభవమెల్ల మావశమ • యంచును జల్లని నీటిబొంద లే

    మని కొనియాడ వేసఁగి న • హా మునుమాపునఁ జల్లగాలికిన్ 

    దనువిడి సైకతస్థలుల • దద్దయు నాటలఁబుచ్చు ప్రొద్దులన్॥



చ. తొలకరి  వానలం జలము•తోఁ దగనిండిన గుంటపట్ల గ

    ప్పలు గరుటత్కటత్కురక • పట్కరటన్ కరటత్వనాగ న 

    వ్వల గడుగుంయిగుంయిగుయి • బంగుయిగుంయని యీలకోడులున్ 

    బలువిడిఁ గూయ నద్బుతము • వాటిల వింటిని గంటి సౌఖ్యమున్॥



చ. పిడుగులు పెళ్లునన్  మొఱయ • భీతిలి భీతిలి యుర్ములుర్మగా

    బడబడమ్రోత కిట్టునటు • బాఱి  మెఱుంగులు తళ్కుతళ్కుమం

    చదరిన గన్నులార్చి కర•కావళి నచ్చెరుపాటుతోడ జే

    తులనిడి  వానకుం దడిసి • తొల్కరి నాటలఁబ్రొద్దు బుచ్చితిన్॥



చ. సరస వసంతమందును ని • శాముఖవేళలఁ జల్లగాలికిన్ 

    బరువుగఁ బూయు నయ్యడవి•మల్లెలవాసన నాసికాపుటాం

    తరములఁ జొచ్చి డెందమున • దద్దకు సౌఖ్యముఁగూర్చ వెన్నెలన్ 

    బరవులవైచి పండుకొను • భావము నేఁ దలపోయకుందునే.

 

చ. సొలయక మెట్టలం దిసుక•చోటులఁ బిచ్చుకగూళ్ళుగట్టి పాం 

    సులత వహించివచ్చి యొక•చో దిగుబావిని జల్క మాడి మే

    నుల తడియార్చి పెద్దలకు• నుం దెలియంబడునంచు మెల్లగా

    నిలుసొరబోవు  నా కపట•వృత్తిని నేఁ దలపోయకుందునే. 



వ.  అట్టి యల్లూరను పల్లె గ్రామంబున

		 ఈ పేజీలో చివరి మార్పు 22 మార్చి 2022న 04:50కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

